Фигыль темасы буенча тест.
А1. Затланышлы фигыльләр:

А) сыйфат фигыль, исем фигыль, инфинитив;

Ә) боерык фигыль, хикәя фигыль, шарт фигыль;

Б) боерык фигыль, исем фигыль, шарт фигыль.

А2. Юклыкта килгән фигыльләр:

А)ашамаган, ашаса;

Ә) ашады, килү;

Б) язмый, язмаса.
А3. Төп юнәлештә килгән фигыльдә:

А) эш-хәлне үтәүче үзе башкара;

ә) эш-хәл үтәүчегә әйләнеп кайта;

б) эш-хәл предметка читтән төшә.

А4. Кайтым юнәлеше кушымчалары:

А) –ын, -ен, -н;

Ә) –ел, -ыл, -л;

Б) –ыш -еш –ш

А5. Бизәлгән:

А) төп юнәлештә;

Ә) төшем юнәлешендә;

Б) кайтым юнәлешендә

А6. Юдырды сүзе:

А) төшем юнәлешендә;

Ә) кайтым юнәлешендә;

Б) йөкләтү юнәлешендә

А7. Киенде сүзе:

А) кайтым юнәлешендә;

Ә) уртаклык юнәлешендә;

Б) ) йөкләтү юнәлешендә

А8. Юышты сүзе:

А) төп юнәлештә;

Ә) уртаклык юнәлешендә;

Б) йөкләтү юнәлешендә

А9. Укый, яза:

А) шарт фигыльләр;

ә) боерык фигыльләр;

б) хикәя фигыльләр;

А10.Хикәя фигыль:

А) үтәлгән яки үтәлмәгән эшне белдерә;

ә) эш кушуны белдерә;

б) эш-хәрәкәтнең шартын белдерә

А11. Боерык фигыль:

А) үтәлгән яки үтәлмәгән эшне белдерә;

ә) эш кушуны, боеруны белдерә;

б) эш-хәрәкәтнең шартын белдерә

А12. Шарт фигыль:

А) килә

ә) килмә;

б) килсә

А13. Затланышлы фигыльләр зат-сан белән:

А) төрләнә;

ә) төрләнми

б) кайберләре төрләнә.

А14. Хәзерге заман хикәя фигыль эш-хәлнең:

А) сөйләгән вакытта үтәлүен;

Ә) сөйләгән вакытка кадәр үтәлүен;
Б) сөйләгән вакыттан соңрак үтәлүен белдерә.

А15. Билгеле үткән заман хикәя фигыльләрне табыгыз:

А) кайта, барган, килгән;

ә) барды, кайтты, килде;

б) кайт, барса, килсен

А16. Билгесез үткән заман хикәя фигыльләрне табыгыз:

А) кайтса, кимесен, укыды;

ә) кайт, кайтма, укы;

б) кайткан, килгән, көткән

А17. Боерык фигыль:

А) кил, килсен, килегез;

ә) килә, килми,килмәде;

б) укыса, укыды. Укыган

А18. Барам, барасыз, баралар:

А) сан белән төрләнгән;
Ә) тартым белән төрләнгән;

Б) зат-сан белән төрләнгән;

А19. Киләчәк, укымаячак фигыльләре:
А) билгесез киләчәк заманда;

ә) билгеле киләчәк заманда;

б) киләчәк үткән заманда килгәннәр.

А20. Килгән кеше тезмәсендәге сүз:

А) үткән заман хикәя фигыль;

ә) үткән заман сыйфат фигыль;

б) сыйфат.

А21. Килүче, эшләүче:
А) хәзерге заман сыйфат фигыль;

ә) исем;

б) сыйфат

А22. 1нче төр хәл фигыль кушымчалары:

А) –ан, ән;

Ә) –ып, -еп, -п

Б) –лап, ләп

А23. Урамнан, көлә-көлә, Алсу килә.

А) рәвеш;

Ә) хәзерге заман хикәя фигыль;

Б) хәл фигыльнең 2нче төре.

А24. Исем фигыль:

А) кайткач, кайтты;
ә) кайту, күрү;

б) кайтса, күрде

А25. Инфинитив:

А) нишләргә, нишләмәскә;

ә) нишләсә, нишләмәсә;

б) нишли, нишләми

А26. Ярдәмче фигыльләр:

А) ит, иде, икән;

ә) тор, бар, кит;

б) яз, утыра, икән.

В. Текстны укыгыз.

Кышның бер салкын төшендә, урман авызында бер бүре белән бер төлке очрашканнар, ди. Алларында, ап-ак кар өстендә зур гына бер кисәк симез калҗа ята икән. Калҗаны күрү белән, бүре төлкегә әйткән, якынрак кил, туган, син дә минем кебек ачыккансыңдыр, бергәләп тамак ялгап алыйк, дигән. Төлке ашыкмаган, син өлкәнрәк, бүре агай, элек син аша. Синнән калса, мин дә бер-ике кабармын, дип җавап биргән. Бүре, борынын җиргә төртеп, иснәнә-иснәнә, алгы аягы белән калҗага үрелгән икән, шулвакыт ап-ак кар астыннан тимер капкынның көчле канатлары, кинәт күтәрелеп чыгып, шарт итеп бүренең аягын кысып алганнар. Бүредә калҗа кайгысы калмаган, ул як-ягына каранып улый башлаган, ди. Төлке капкын теленә куелган ит кисәген ашыкмыйча гына алып капкан да, нишлисең инде, бүре агай, бәхетсезлеккә очрадың шул, дип китеп барган, ди. (Гариф Галиев)
Биремнәр:

В1. Фигыльләрне язып ал. Төркемчәләрен билгелә.

В2. Төлке капкын теленә куелган ит кисәген ашыкмыйча гына алып капкан да, нишлисең инде, бүре агай, бәхетсезлеккә очрадың шул, дип китеп барган, ди.

Барлыкта килгән фигыльләрне юклыкка куй.

В3. Башлаган, калса фигыльләрен зат-сан белән төрләндер.

В4. Ята фигылен төрле заман формаларына куй.

В5. Аша фигылен төрле төркемчәләргә куегыз.
С. Билгеләгән фигыльләргә морфологик анализ ясагыз.

Без барыбыз да учак янына тезелештек.  Кайбер кошлар җылы яклардан очып киләләр. Ул, колак ишетмәгән, үсемлекләр, җәнлекләр эзләп табу турында хыяллана. Сүздә тору-кешелеклелек билгесе ул.

